IÑAKI SALVADOR 

	Pianista, Moldatzailea eta Konpositorea. Iñaki Salvador Donostian jaio zen 1962 urtean. Pianoko ikasketa klasikoak burutu zituen, baita Akordeoi, Harmonia, Kontrapuntu eta Fuga ikasketak ere. Izen handiko maisuen ikasle izan zen, hala nola, Jesús González Alonso eta Francisco Escudero besteak beste.  

Musika moderno eta jazz-aren alorrean autodidakta da kasik, Dave Liebman, Richie Beirach, Billy Hart eta Roc McLlure bezalako musika maisuen mintegiak jaso ditu eta baita Bartzelonako Taller de Musics edo Aula de Música Moderna y Jazz izen handiko eskoletako azken mailak burutu ere 80 hamarkadan.
1980 urtetik hona, honako arlo hauetan garatzen du bere jarduera profesionala:
* Antzerki eta Dantza ikuskizunetarako musika konposizio eta txukunketak burutzen ditu honako taldeentzat; Tanttaka (2001 urteko Max sarietan finalista ITSASOKO PIANISTA antzezlaneko musikaren konposizioagatik, Santiago Auserón eta Carles Cases-ekin batera eta 2009 urteko Max saria Hnuy Illa ikuskizunari zeinetan musika  berak konposatu zuen), Trapu Zaharra eta Ur Teatro, beste askoren artean eta nola ez, berea duen Vaivén Producciones taldeko ikuskizun guztietan. Film labur eta film luzeetan ere musika konposizioak egiten ditu, honako hauetan eginiko lana azpimarratuaz: Urte Illunak,  Maité, Sí, quiero eta Kutsidazu bidea, Ixabel. Halaber, telebista eta irratirako musika ere idazten du. Txomin Artola, Oskorri, Imanol, Luis Eduardo Aute, Mikel Markez eta Golden Apple Quartet bezalako artisten 60 disko baino gehiagotan parte hartu du besteak beste. Eta 25 urtetan zehar, Mikel Laboa abeslariaren kontzertu eta grabaketa guztietan lan egin du.
* Berezkoak dituen honako jazz taldeen buru da: Iñaki Salvador Trío, Naima Quartet, Andrzej Olejniczak-Iñaki Salvador Quartet, Iñaki Salvador & Zilbor Hestea, Iñaki Salvador Noneto… hauek guztiekin diskoak argitaratuaz. Perico Sambeat, Charles Tolliver, Mikel Andueza,  Jean Touissant, Allan Skidmore, Jorge Pardo, Uffe Markussen, Pedro Iturralde, Bill Saxton, Joaquín Chacón, Jesse Davis, Alvin Queen, Reggie Jhonson, Joan Sanmartí eta Dusko Gojkovic bezalako artisten zuzeneko edota disko grabazioetan kolaboratu du beste askoren artean, zeinetan Espainiako jazz musikari gehienak dauden. Bartzelona, Gasteiz, Madril, Sevilla, Donostia, Getxo, Berlin, Brujas (Belgika), Bukarest (Errumania), Perpinyà, Midem de Cannes etab… hirietako jazz jaialdietan parte hartu du. 10 disko baino gehiago ditu aitzindari gisa, azken biak 2010 urtean argitaratutakoak: “Te doy una canción” (kantautore ezagunen jazz bertsioak) eta Mikel Laboaren musikari eskainiriko “Lilurarik ez- Mikel Laboarekin solasean” monografikoa. Halaber, “Espazio irekia” CDa argitaratu du aurten Francis Posé (kontrabaxua) eta José Vázquez “Roper” (bateria)rekin batera hirukote osatuaz eta Atarfe (Granada) eta Festival Eurojazz 2010 (Madril)eko jaialdietan harrera bikaina izan du publiko eta kritikaren aldetik. 
* Hainbat Eskola eta Kontserbatorioetan klase eta mintegiak ematen buru belarri aritzen da, Bartzelonako Aula de Música Moderna y Jazz eta Taller de Musics eskola entzutetsuetan esaterako. Jazzle (Donostia) eta Donostiako Udaleko Musika eta Dantza Eskolako Musika Moderno irakasle izana da baita ere. Eta gaur egun, Euskal Herriko Goi mailako Musika Zentroko, Musikeneko, piano-jazz irakaslea da.
* Hainbat Jazz Jaialdietako sariak jaso ditu, hala nola, Donostian, Getxon edota Berlinen (Big-Band Barna Band taldeko kide izanik), baita TVE-ko “Jazz entre amigos” programan ere. 1997 urteko urrian, Madrilen lehen aldiz ezarririko Tete Montoliú Saria jaso zuen duela gutxi hiliko pianista katalan apartaren oroimen gisa.

 



	


